
Liturgia eta espiritualitate pastoraltzarako gotzain ordezkaritza 
Delegación episcopal para la pastoral litúrgica y la espiritualidad 

SINODO GARAIRAKO LITURGI LAGUNGARRIA 

Urriaren 17an hasiko den Elizbarrutiko Sinodoa bitartean, komeni da elizbarruti osoak bereziki otoitz 
egitea haren fruituengatik, baita prestatze-bide eta lan-garai horrengatik ere. Hainbat eskari eskaintzen 
ditugu, asteguneko nahiz igandeetako Jainkoaren herriaren otoitzean, baita Bezperetako eskarietan ere 
erabili ohi direnei gehitzeko. 

Era berean, liturgiak ahalbidetzen duen egunetan (batez ere Urtean Zeharreko astegunetan), Erromako 
Meza-liburuan proposatutako behar berezietarako Mezetako bat ospatu ahal izango da eskuarki asmo 
horrekin. 

Adibidez: 

1 E. Lekuko Elizarentzat (Erromako Meza-liburua, 1137. or.) 

5.  Kontzilioa nahiz sinodoa denerako (Erromako Meza-liburua, 1143. or.) 

17 B. Kristauen batasuna eskatzeko (Erromako Meza-liburua, 1166. or.) 

18. Herrien ebanjelizazioa eskatzeko (Erromako Meza-liburua, 1168. or.) 

20. Batzar espirituala nahiz pastorala denerako (Erromako Meza-liburua, 1172. or.) 

Horiek guztiak «Zenbait beharralditarako mezetan erabil daitekeen eukaristi otoitza» erabiliz ospa 
daitezke: I. Eliza, batasunera bidean (Erromako Meza-liburua 689. or. eta hurrengoak). 

Zenbait beharralditarako mezetako irakurgaiak Irakurgaien V. liburukian daude. 

JAINKOAREN HERRIAREN OTOITZA 

I. Sentsibilizazioa eta elkarteen irekiera 

1. Gure elizbarrutiko Elizaren alde, Sinodo honek utzikeriatik iratzar gaitzala eta konbertsio 
pastoral ausart eta berritu batera ireki. Eska diezaiogun Jaunari. 

2. Parrokien eta tokiko elkarteen alde, sinodo-garai hau ez dezatela zamatzat hartu, grazia-garai 
eta elkarrekin topatzeko aukera gisa baizik. Eska diezaiogun Jaunari. 

3. Urrutiratuta edo axolagabe sentitzen direnen alde, gure ateetan entzute zintzoa, gertutasuna 
eta aurreiritzirik gabeko harrera aurki ditzatela. Eska diezaiogun Jaunari. 

4. Familia kristauen alde, une hau ilusioz bizi dezaten eta etxeko eliza txikiak izan daitezela, 
elkarren bidearekin konprometituta. Eska diezaiogun Jaunari. 

5. Apaiz, diakono eta pastoralgile laikoen alde, prozesu eklesial hau pazientziaz, hurbiltasunez 
eta zerbitzu-espirituz gida dezatela. Eska diezaiogun Jaunari. 

II. Talde, karisma eta ministerio aniztasuna 

6. Gure elizbarrutian dauden karisma, mugimendu eta elkarte ugarien alde, beren 
aberastasunak uztar ditzatela denon onerako. Eska diezaiogun Jaunari. 

7. Gazte eta nerabeen alde, haien begirada freskoa, galderak eta sentsibilitatea entzunak izan 
daitezela eta sinodoko bereizmena aberats dezatela. Eska diezaiogun Jaunari. 

8. Adineko eta gaixoen alde, haien isileko testigantzak eta otoitzak Elizari eusten diotenez, kide 
oso aktibo senti daitezela bide honetan. Eska diezaiogun Jaunari. 

9. Biziera sagaratuaren, kontenplalariaren eta apostolikoaren alde, haien erabateko eskaintzak 
argi eta profeta-hitz izaten jarrai dezan Jainkoaren Herri osoarentzat. Eska diezaiogun Jaunari. 

10. Kulturan, hezkuntzan, gizarte-lanean eta bizitza publikoan konprometitutako laikoen alde, 
munduko errealitateak Ebanjelioz bete ditzatela. Eska diezaiogun Jaunari. 

III. Entzuketa, bereizmena eta komunioa 

11. Sinodoko batzarretan parte hartzen duten guztien alde, Espiritu Santuak entzute apalaren eta 
hitz zintzoaren dohaina eman diezaiela. Eska diezaiogun Jaunari. 

12. Proposamenak bereizteko eta idazteko ardura dutenen alde, beti Ebanjelioaren zerumuga 
bilatu dezaten interes eta pertsonalen gainetik. Eska diezaiogun Jaunari. 

13. Aldaketekiko beldurrak, zatiketak edo itxierak gainditzearen alde, komunioaren indarrak 
ausardiaz eralda gaitzan utz dezagula. Eska diezaiogun Jaunari. 

14. Elkarte txiki edo landa-ingurukoen alde, haien ahotsa eta errealitate berezia maitasun bereziz 
entzun daitezela. Eska diezaiogun Jaunari. 

15. Gure lurraldeko beste kristau-konfesio batzuekiko elkarrizketa eta senidetasunaren alde, 
gure ibilbidea batasunaren testigantza izan dadin. Eska diezaiogun Jaunari. 

IV. Misiogintza eta gizartearekiko konpromisoa 

16. Behartsu, etorkin, baztertu eta gure gizarteko azkenekoen alde, haien aurpegiak eta beharrak 
gure erabaki pastoralen erdigunean egon daitezela. Eska diezaiogun Jaunari. 

17. Bakardadea, lan-prekarietatea edo zentzu falta jasaten dutenen alde, gure Eliza samariarra, 
hurbila eta ukendu modukoa izan dadila beren oinazetan. Eska diezaiogun Jaunari. 

18. Kreazioaren zaintzaren eta justizia sozialaren alde fedea bizitzaren eta giza duintasunaren 
defentsan ager dadila gure inguruan. Eska diezaiogun Jaunari. 

19. Elizbarrutiko hezkuntza, karitate eta kultura erakundeen alde, Sinodo honen fruituak 
ausardiaz proiektatzen jakin dezatela. Eska diezaiogun Jaunari. 

20. Gure elizbarrutiaren alde, grazia-garai honen ondoren, poz berrituarekin abia dadila Berri Ona 
gure munduaren erdian iragartzera. Eska diezaiogun Jaunari. 


